
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



ՀՅՈՒՍԻՍԱՅԻՆ ՀԱՄԱԼՍԱՐԱՆ 

ՈՒՍԱՆՈՂՆԵՐԻ ԿՈՂՄԻՑ ԴԻՄՈՐԴՆԵՐԻ ՆԵՐԳՐԱՎՄԱՆ ԵՎ ԽՐԱԽՈՒՍՄԱՆ 

ԸՆԹԱՑԱԿԱՐԳ 

1. ԸՆԴՀԱՆՈՒՐ ԴՐՈՒՅԹՆԵՐ 

1.1. Սույն ընթացակարգը սահմանում է Հյուսիսային համալսարանի ուսանողների կողմից 

դիմորդների ներգրավման և խրախուսման կազմակերպման գործընթացը։ 

1.2. Ընթացակարգի նպատակն է խթանել համալսարանի ուսանողների մասնակցությունը 

բուհի ճանաչելիության բարձրացմանը և ուսանողական համակազմի համալրմանը։ 

Սույն ընթացակարգը վերաբերում է համալսարանում սովորող բոլոր ուսանողներին՝ 

անկախ ուսուցման ձևից և կրթական ծրագրից։ 

   2․ ԴԻՄՈՐԴՆԵՐԻ ՆԵՐԳՐԱՎՄԱՆ ՀԱՇՎԱՌՈՒՄԸ 

2.1. Համալսարան ընդունվելու համար փաստաթղթեր ներկայացնելիս դիմորդը, 

ցանկության դեպքում, կարող է ներկայացնել դիմում՝ նշելով այն գործող ուսանողի 

տվյալները, որի խորհրդատվության, առաջարկության կամ ուղղորդման արդյունքում 

ընտրել է Հյուսիսային համալսարանը։ 

2.2. Դիմումում պարտադիր նշվում են այն ուսանողի անունը, ազգանունը, կրթական 

ծրագիրը (մասնագիտությունը), կուրսը և, անհրաժեշտության դեպքում, ուսանողական 

տոմսի համարը, որի ուղղորդման կամ խորհրդատվության արդյունքում դիմորդն ընտրել 

է Հյուսիսային համալսարանը։ 

2.3. Ներգրավված է համարվում այն դիմորդը, որը սահմանված կարգով ընդունվել է 

Հյուսիսային համալսարան բակալավրի առաջին կուրս։ 

2.3.1. Սույն ընթացակարգի շահառու չեն համարվում՝ 

 ՄՄՈՒՀ-երից երկրորդ կուրս ընդունվող ուսանողները,  

 այլ բուհերից տեղափոխության հիմքով ընդունված ուսանողները ,  

 ինչպես նաև մագիստրոսական կրթական ծրագրեր ընդունված ուսանողները ։ 

2.4. Եթե դիմորդը չի ներկայացրել սույն ընթացակարգի 2.1 կետով նախատեսված դիմումը 

մինչև ընդունելության գործընթացի ավարտը, հետագայում որևէ ուսանողի օգտին 

ներգրավման փաստ չի կարող հաշվառվել։ 

3. ԽՐԱԽՈՒՍՄԱՆ ԻՐԱՎՈՒՆՔԸ 

3.1. Խրախուսման իրավունք ստանում է այն ուսանողը, որի կողմից ներգրավված 

դիմորդը ընդունվել է համալսարան։ 

3.2. Մեկ ուսանողի կողմից ներգրավված յուրաքանչյուր նոր ուսանող հաշվառվում է 

առանձին։ 

3.3. Եթե նույն դիմորդի իրազեկմանը մասնակցել են մեկից ավել ներկայացուցիչներ, 

,հաշվառման հիմք է ընդունվում դիմորդի կողմից պաշտոնապես ներկայացված առաջին 

անձի տվյալը։ 



 

4. ԽՐԱԽՈՒՍՄԱՆ ԿԱՐԳԸ 

4.1. Համալսարանի ուսանողը, որի կողմից ներգրավված դիմորդն ընդունվել և 

սահմանված կարգով գրանցվել է Հյուսիսային համալսարանում, ստանում է 

համապատասխան կրթաթոշակը ուսման վարձի զեղչի միջոցով՝ իր համապատասխան 

ուսումնական տարվա ուսման վարձի 20 տոկոսի չափով՝ ներգրավված յուրաքանչյուր 

ուսանողի համար։ 

4.2. Զեղչը հաշվարկվում  է միայն այն ուսումնական տարում, որի ընթացքում 

ներգրավված դիմորդն ընդունվել և գրանցվել է համալսարանում և տրամադրվում է սույն 

ուսումնական տարվա երկրորդ կիսամյակում, երբ ընդունվա՛ դիմորդն մեկ կիսամյակ 

կատարել է իր ուսումնական պարտավորությունները և համարվում է գործող ուսանող։ 

4.3. Մեկից ավելի ուսանողներ ներգրավելու դեպքում զեղչերը գումարվում են։ Զեղչի 

առավելագույն չափը չի կարող գերազանցել տվյալ ուսումնական տարվա ուսման վարձի 

100 տոկոսը։ 

4.4. Եթե տվյալ ուսումնական տարվա համար նախատեսված փոխհատուցման ծավալը 

սպառվել է (կազմում է 100 տոկոս), ապա մնացած դիմորդների համար նախատեսված 

մասնաբաժինը փոխանցվում է հաջորդ ուսումնական տարում իրականացվող 

փոխհատուցման գործընթացին։ 

4.4.1. Ուսանողի կողմից բուհն ավարտելու դեպքում հետագա փոխհատուցում չի 

տրամադրվում։ 

4.5. Ներգրավված ուսանողների վերաբերյալ տվյալների ամփոփումից հետո ընդունող 

հանձնաժողովը ներկայացնում է համապատասխան տեղեկատվությունը համալսարանի 

ղեկավարությանը, որի հիման վրա ձևակերպվում է ուսման վարձի զեղչի տրամադրման 

վերաբերյալ հրամանը։ 

 

5. ԱՄՓՈՓՈՒՄ ԵՎ ՀԱՇՎԵՏՎՈՒԹՅՈՒՆ 

5.1. Ընդունելության գործընթացի ավարտից հետո պատասխանատու ստորաբաժանումը 

կազմում է ներգրավված դիմորդների և նրանց առաջարկած ուսանողների ցանկը։ 

5.2. Ցանկը ներկայացվում է համալսարանի ղեկավարությանը՝ խրախուսման վերաբերյալ 

որոշում կայացնելու նպատակով։ 

5.3. Խրախուսումը տրամադրվում է ռեկտորի համապատասխան հրամանի հիման վրա։ 

6. ԵԶՐԱՓԱԿԻՉ ԴՐՈՒՅԹՆԵՐ 

6.1. Սույն ընթացակարգի կատարման վերահսկողությունն իրականացնում է 

համալսարանի ղեկավարության կողմից լիազորված ստորաբաժանումը։ 

6.2. Ընթացակարգում փոփոխություններ և լրացումներ կատարվում են համալսարանի 

սահմանված կարգով։ 



6.3. Սույն ընթացակարգի կիրառումը յուրաքանչյուր ուսումնական տարվա համար 

իրականացվում է ռեկտորի համապատասխան հրամանի հիման վրա, որով սահմանվում 

են ընթացակարգի իրականացման պատասխանատուները, ժամկետները և անհրաժեշտ 

կազմակերպչական միջոցառումները։ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Հավել ված 1 

 

ՀՅՈՒՍԻՍԱՅԻՆ ՀԱՄԱԼՍԱՐԱՆԻ ՌԵԿՏՈՐԻՆ 

Մ․ ՄԱԿԻՉՅԱՆԻՆ  

 

(դիմորդի անուն, ազգանուն) 

 

Դիմում 

 

 

Հարգելի՛ պարոն Մակիչյան 

Սույնով փաստաթղթով տեղեկացնում եմ, որ Հյուսիսային համալսարան ընդունվելու 

որոշումանս համար հիմք է հանդիսացել համալսարանում սովորող ստորև նշված 

ուսանողի խորհրդատվությունը և ուղղորդումը. 

Ուղղորդած ուսանողի տվյալները՝ 

Անուն, ազգանուն _______________________________________ 

Մասնագիտություն _______________________________________ 

Կուրս _______________________________________________ 

Հավաստում եմ, որ սույն դիմումում ներկայացված տեղեկությունները ճշգրիտ են և 

համապատասխանում են իրականությանը։ 

 

_________________________ 

(ստորագրությ ուն) 

«   » ____________ 20  թ. 

 

 


